
Raqamli texnologiyalar vazirligining 
Atamalar bo‘yicha ishchi guruhining 
REGLAMENTI

1-боб. Umumiy qoidalar

1. Ushbu Raqamli texnologiyalar vazirligining Atamalar bo‘yicha ishchi guruhi (keyingi o‘rinlarda – Ishchi guruh)ning vakolatlarini amalga oshirish yuzasidan uning faoliyatini tashkil etish tartibini belgilaydi.
2. Ishchi guruh raqamli texnologiyalar sohasiga oid yangi so‘z va atamalarning o‘zbekona muqobillarini iste’molga kiritish yuzasidan O‘zbekiston Respublikasi Vazirlar Mahkamasi huzuridagi Atamalar komissiyasiga taklif kiritadi.
3. Ishchi guruh o‘z faoliyatida faqatgina Vazirga bo‘ysunadi.
4. Ishchi guruh qarorlari bayon shaklida qabul qilinib, ko‘rsatma va topshiriqlari esa, to‘g‘ridan-to‘g‘ri mas’ul ijro qilishi lozim bo‘lgan vazifa sifatida Ishchi guruh rahbari yoki uning o‘rinbosrai tomonidan imzolanib, ijroga qaratiladi.
5. Ishchi guruhning qarorlari, topshiriqlari va ko‘rsatmalari Vazir o‘rinbosarlari, maslahatchilari, Vazirlik markaziy apparati va hududiy bo‘linmalari, tizimdagi korxona, tashkilot, muassasa, agentlik, jamiyat, kompaniya, inspeksiya uchun majburiy hisoblanadi va uning bajarilmasligi yoki lozim darajada bajarilmasligi tegishli mas’ulga nisbatan intizomiy jazo qo‘llashga asos bo‘ladi.
6. Ishchi guruh majlisidagi masalalar Ishchi guruh shaxsiy tarkibi ishtirokida yoki (va) ushbu Reglamentning 5-bandidagi tuzilmalar va mas’ullar ishtirokida ham ko‘rib chiqilishi mumkin.

2-боб. Ishchi guruhning ishini rejalashtirish va tashkil etish

7. Ishchi guruh o‘z ishini raqamli texnologiyalar sohasiga oid yangi so‘z va atamalarning o‘zbekona muqobillarini iste’molga kiritish maqsadida sohaga yangi kirib kelayotgan tushuncha va atamalarni o‘rganish va ularning o‘zbek tilidagi muqobillarini taklif qilish orqali rejalashtiradi.
8. Rejalashtirish Raqamli texnologiyalar vazirligining Atamalar bo‘yicha ishchi organi hisoblangan “UNICON.UZ” MChJ qoshidagi Atamashunoslik va lug‘atlar xizmati tomonidan tashkillashtiriladi.

Tashkillashtirish jarayonida sohaga oid yangi so‘z va atamalar hamda ularning o‘zbekona muqobillarini har yarim yilda, zaruratga ko‘ra boshqa muddatlarda ham Ishchi guruhga kiritib boriladi.
9. Ishchi guruh Vazirlar Mahkamasi huzuridagi Atamalar komissiyasi, Davlat tilini rivojlantirish departamenti so‘roviga muvofiq yoki Vazirlik tashabbusi bilan sohaga oid yangi so‘z va atamalarni Atamalar komissiyasiga kiritib boradi.
10. Ishchi guruh ishchi organ tomonidan kiritilgan takliflarni o‘z yig‘ilishlarida ko‘rib chiqadi.
11. Ishchi guruh ushbu Reglamentning 5-bandida keltirilgan tuzilmalar vakillari ishtirokida takliflarni muhokama qiladi hamda ularning yakuniy ro‘yxatini shakllantiradi.

3-боб. Masalalarni ishchi guruhiga kiritish, shuningdek, ularni tayyorlash va ko‘rib chiqish tartibi

12. Ishchi guruh o‘ziga yuklangan vazifalarga oid masalalarni ko‘rib chiqadi.
13. Ishchi guruh o‘z ishini Raqamli texnologiyalar vazirligining Atamalar bo‘yicha ishchi guruhi to‘g‘risidagi nizom asosida hal qiladi.
14. Ishchi guruh majlisi vaqtida kun tartibidagi masala bo‘yicha Ishchi guruh kotibi Ishchi organ tomonidan ishlab chiqilgan takliflar Ishchi guruh shaxsiy tarkibiga tushuntirish beradi.
15. Ishchi guruh shaxsiy tarkibi ishchi guruh kotibi tushuntirishlari va u tomonidan taqdim qilingan hujjatlar va materiallarni ko‘rib chiqib, o‘zlarining fikr-mulohazalarini bayon etadi.
16. Ishchi guruh majlisi borishi haqida ishchi guruh kotibi tegishli bayon rasmiylashtiradi va uning Raqamli texnologiyalar vazirligining Atamalar bo‘yicha ishchi guruhi to‘g‘risidagi nizom asosida rasmiylashtirilishini ta’minlaydi.

4-боб. Ishchi guruh tomonidan qabul qilingan qarorlar ijrosini tashkil etish va ularni nazorat qilish tartibi

17. Ishchi guruhga yuklangan vazifalar bo‘yicha qabul qilingan qaror ijrosi Raqamli texnologiyalar vazirligining Atamalar bo‘yicha ishchi guruhi to‘g‘risidagi nizom bilan belgilangan Ishchi guruh ishchi organi tomonidan amaldagi qonunchilik hamda Vazirlik hujjatlari asosida tashkillashtiriladi.
18. Ishchi guruhning qarori qabul qilinganidan keyin kotib Ishchi guruhning qarorini ishchi organga ijrosini ta’minlash uchun taqdim qiladi.
19. Ishchi organ ushbu Reglamentning 5-bandida nazarda tutilgan tuzilmalarga ishchi guruh majlisi bayoni qarori ijrosi yuzasidan so‘rov yuboradi.
20. Reglamentning 5-bandida nazarda tutilgan tuzilmalar ishchi organ so‘roviga asosan, o‘z faoliyat yo‘nalishiga oid so‘z va atamalarni o‘rnatilgan tartibda taqdim qiladi.
21. Ishchi organ taqdim qilingan takliflarni o‘rganib chiqadi, xato va kamchiliklarini tuzatadi hamda ularni belgilangan muddatlarda ishchi guruhga kiritadi.
22. Ishchi guruh ishchi organ tomonidan taqdim qilingan materiallarni o‘rganib chiqadi, majlis kun tartibida Ishchi guruh a’zolari ishtirokida muhokama qiladi.
23. Ishchi guruhning har qanday masala bo‘yicha qarorlari ishchi organ tomonidan odatdagi tartibda ijrosi nazoratga olinadi va ijro intizomi yo‘lga qo‘yiladi.
